














Neolítico Idade do Bronce

500-1492 d.C.

Romanización Idade Media I. Moderna I. Contemporánea

Un país de castelos
Os primeiros castelos de que temos noticia, 
por volta do ano 1000, non están vinculados 
á fronteira galego-portuguesa, senón que 
son anteriores. A súa creación ten unha 
dobre función: militar e política, ratificando 
o poder real e señorial sobre as terras que 
estas fortalezas rexen.
 A independencia portuguesa, acaecida na 
década de 1130, dará un novo pulo a este 
proceso. Aínda que o Támega non foi unha 
comarca na que teña ficado constancia de 
graves conflitos ou batallas, a inestabilidade 
na fronteira era a constante: Cabreira e 
Lobarzán pasaron a mans portuguesas 
entre 1163 e 1169 –como toda a Limia– 
mentres Vinhais e Chaves estiveron en 
varios episodios a comezos do século XIII 
baixo o dominio do rei Afonso IX.
Moi probablemente Chaves tería un castelo 
xa neste período, que se sumaría á liña de 
fortificacións altomedievais que constitúen 
–de leste a oeste– os castelos do Mau 
Vizinho, Cabreira, Lobarzán e Candrei. A 
erección de castelos impuxo á poboación 

Alfonso X confirma a orde de destrución do poboamento do 
Castro de Verín e prohibición da súa reconstrución dada polo 
rei Alfonso IX en Allariz, a 3 de maio de 1223, inserta nunha 
confirmación de Fernando III

A Torre de Don Sancho foi trasladada  
desde Oímbra e reedificada na fortaleza  
de Monterrei no século  XV

tributos e servizos abusivos, caso da adúa ou 
anúduba, consistente na obriga de traballar nas 
obras das fortalezas.

Esta situación levou a un proceso de 
fortificación da fronteira simultáneo 
a ambos lados da raia, se ben máis 
intenso en terras portuguesas, da 
man de Afonso III e Don Dinís. O rei 
de Galicia Afonso X fixo o propio, 
creando a póboa real de Monterrei.

Terra de igrexas e mosteiros
Os textos coñecidos para a época altomedieval 
describen un tecido de aldeas semellante 
ao actual, pero con maiores diferencias 
ao respecto da rede eclesiástica, tanto de 
igrexas como de mosteiros. Moitos deles non 
terán sobrevivido ás reformas gregoriana e 
beneditina entre os séculos XI e XII. Así, Verín 
perderá dúas das tres parroquias con que 
contaba no século X e desaparecerán antes 
ou durante ese proceso diversos mosteiros 
da contorna, como o de Santa Comba de 
Baronceli –de existencia non segura– ou Santa 
Cruz de Vilaza. Algúns serán incorporados, 
xa sen vida monástica, a outros cenobios: é o 
caso de Mixós –así como os que as crónicas 
modernas, non sempre fiables, din que existían 
en Atás e Pazos–, a partir deste momento na 
dependencia de Celanova.
A supresión ou extinción de igrexas e 
mosteiros continuou ao longo do período, por 
diferentes motivos. Da parroquia do Carpexo 
(Videferre, Oímbra), por exemplo, nada se sabe 
a partir do século XII. 

Porta románica da igrexa de San
Vicente de Infesta, Monterrei

Os mosteiros propios da comarca son contados e 
resúmense ao convento franciscano de Monterrei 
e as pequenas abadías segrares de Vilaza e Servoi, 
vinculadas de xeito claro á sé de Ourense. A 
presenza monástica vén marcada polas numerosas 
propiedades e coutos en mans de cenobios ‘foráneos’. 
É moi representativo o caso de Celanova, presente 
xa desde o século X, pero non é o único. Melón –co 
couto da Xironda e a granxa de Rabal en Oímbra–, 
Montederramo –con centro en Tamagos– e as 
clarisas de Allariz –en Mourazos– xogarán un papel 
na economía e sociedade da contorna. 
Neste interese polas terras do val do Támega debe 

xogar un papel relevante a viticultura, 
pois xa ao longo da Idade Media 
as referencias a viñas e viño son 
constantes nos documentos destes 
mosteiros. 
Tamén as ordes militares como a de 
San Xoán de Xerusalén –de Malta 
ou do Hospital– tiveron presenza na 
comarca.

Canzorros da igrexa de Santa María de Graza de Monterrei

A Idade
Media
A historia medieval das terras do 
Támega está marcada por dous 
acontecementos de especial relevancia: 
a chegada de continxentes árabes, 
poñendo fin ao reino visigodo e, catro 
séculos máis tarde, a independencia 
de Portugal. O territorio estrutúrase en 
xurisdicións; ao norte, as de Baronceli 
e Soutovermude; ao sur, as do Barroso, 
Chaves e Montenegro

Necrópole da Muimenta, Cualedro

Este conxunto escultórico procede do xacemento 
da Muradella (Mourazos, Verín), unha antiga vila 
romana datada no s. III d.C. Tallada en mármore, 
ingresou no Museo Arqueolóxico de Ourense en 
1964 grazas a Taboada Chivite, que foi coñecedor 
da súa aparición casual e tamén foi o primeiro en 
publicala. Trátase dunha representación ideal de 
Dionisos (fillo de Zeus, o Baco romano), deus da 
vendima e o viño, inspirador dos praceres e da 
vexetación. Estamos diante dunha peza artística 
provincial hispánica que decoraba una estancia 
doméstica e interpreta un tema mitolóxico de 
raíces mediterráneas (como a vide) e orixe culta, 
algo evidente tanto na temática que aborda 
como no material empregado. Xa 
que logo, a súa orixe non sería  
local, senón itálica ou aquitana.

Fotografías do Museo
Arqueolóxico de Ourense

Exhumada por Rodríguez Colmenero no xacemento 
de Santa Marta (Lucenza) en 1976, o Denario 
(en latín: denarius) foi a moeda máis común 
e típica da época republicana (510 a.C. ata 
o establecemento do Imperio Romano no 
27 a.C.) da Roma antiga. É unha moeda de 
prata equivalente a 10 ases. Sabemos por 
historiadores como Dión Casio, Plinio o Novo 
ou Suetonio que o goberno do emperador flavio 
Domiciano, a pesar dun inicio prometedor, estivo 
caracterizado por un despotismo salvaxe e sanguinario. Suetonio dinos que foi 
asasinado no ano 96 por membros da escola de gladiadores contratados por 
algúns colaboradores próximos e membros do Senado.

Denario de Domiciano

Fabio e SemproniaEstatua-menhir do
Muíño de San Pedro
Estatua-Menhir de forma 
antropomórfica e fálica traballada 
como peza exenta. A súa forma 
tende a troncopiramidal e a 
súa cara principal destaca 
pola representación 
esquemática dunha faciana 
masculina e, por baixo 
dela, unha inscrición latina, 
datada a principios da 
nosa era, na que se le: 
LATRONI / VS / CELT / 
CIATI.F/ H.S.E, ou o que é 
o mesmo: Latrono, fillo de 
Celtiato, está enterrado 
aquí.
Con todo a orixe da peza 
non é romana, senón 
prehistórica, en concreto 
da Idade do Bronce 
(2.500-800 a.C), só que 
foi reutilizada polos 
galaico-romanos.

Taboada Chivite salvou para nós esta placa 
de mármore de uso funerario de moi boa 
calidade datada a inicios do século I d.C que, 
lamentablemente, aparece fragmentada na 
súa parte esquerda. 
O profesor Rodríguez Colmenero 
transcribiuna así:
?Fabio, da tribo Quirina,... o? Fixo esta 
dedicatoria a Sempronia Flavina,  
a súa nai, e a Sempronia ? súa irmá?

En definitiva, hai uns 2.000 anos Fabio, un home rico 
da tribo Quirina que vivía no territorium de Chaves, 
encargou unha lápida funeraria conmemorativa con 
ocasión da morte da súa nai Sempronia, nome que 
compartía con outra familiar. 

A Romanización
Coa chegada dos romanos ao noroeste 
peninsular os castros decaen e a poboación 
comeza a asentarse nos vales fluviais de 
Monterrei en villae (granxas e casas de 
campo) e cidades. Os novos asentamentos 
localízanse nos arredores de terras fértiles 
e ben comunicadas, o que permite o auxe 
do comercio de excedentes agrícolas e 
pecuarios

A asimilación
En paralelo os habitantes dos castros, en contacto coa 
poboación romana, inician un proceso de aculturación, 
tal e como evidencian os restos materiais 
(aras, moedas, cerámica, utensilios, 
etc) atopados nas aldeas 
fortificadas en altura que 
foron escavadas polo 
profesor Colmenero e 
o seu equipo na Cidá da 
Saceda, na Cidá San Millán 
(Cualedro) ou no Castro de Novás 
(Xinzo de Limia).
A romanización provoca unha mellora radical 
das comunicacións no val do Támega que se 
dota, por vez primeira na historia, dunha rede de vías 
para a circulación de bens e persoas con centro na 
cidade de Aquae Flaviae (Chaves), un importante nodo 
administrativo e de comunicacións que contaba con 
foro, termas públicas e muralla, o que lle permitiu ser 
elevado á categoría de municipio no ano 79 d.C.
Desta etapa histórica proceden boa parte dos topónimos 

Modelo ideal de villa 
rural romana, coa 
vivenda no centro da 
propiedade

da bisbarra, procedentes 
de nomes persoais de 

posesores: Verín (de Verinius); 
Mandín (de Mantinus); Cabreiroá (de 

Caprarius). O río Támega deu nome aos tamagani, 
a tribo dos galaicos que habitaron este val hai uns 
2.000 anos, que aparece citada no Padrón dos Pobos, 
unha columna conmemorativa da construción da ponte 
romanade Chaves que contén unha lista de dez pobos 
indíxenas bracarenses que colaboraron na súa construción.


